
Brahmatarkastavah

ப்³ரஹ்மதர்கஸ்தவ:

॥ ஶ்ரீ: ॥
உச்சாவசைருபநிஷத்³வசநப்ரகாண்டை³-

ருந்மீலிதஶ்ருதிக³ணைருபப்³ரு’ம்ஹணைஶ்ச ।
யத்ஸாத³ரம் ஸமுதி³தம் யமிநாமுபாஸ்யம்

தத்³ப்³ரஹ்ம ஶங்கரப⁴வாநிதி தர்கயாம: ॥ 1॥
யத்³ப்³ரஹ்மலக்ஷணதயா ஶ்ருதிஸூத்ரஸித்³த⁴ம்

தத்காரணத்வமநுமோதி³தயா ஶிகா²த்³யை: ।
அத்யாஶ்ரமோபநிஷதா³ஹர சோதி³தாநி

த்வய்யேவ காரணவசாம்ஸி ஸமர்பயந்தி ॥ 2॥
புஷ்பேஷுஶாஸந புராணகி³ரோऽப்யநல்பா-
ஸ்த்வம் ப்³ரஹ்ம நேதர இதி ப்ரதிபாத³யந்தி ।

ஶப்³தா³ர்த²யோரதி⁴க³தாத³தி⁴கைகரூப்யா-
ந்மூலஶ்ருதீரபி ஶிவஸ்வவஶம் நயந்த்ய: ॥ 3॥

த்³வைபாயந:ஸ ப⁴க³வாநிதிஹாஸரத்நே
த⁴ர்மாத்மஜே விடபிரூபகமாத³தா⁴ந: ।

ப்³ரஹ்மேதி ஶங்கர கி³ரா வ்யபதி³ஶ்ய மூலம்
த்வம் ப்³ரஹ்ம ஶாஶ்வதமிதி ப்ரகடீசகார ॥ 4॥

விஷ்ணுர்த்³விஜாஶ்ச விஷமாக்ஷ ப்ரு’த²க்³க்³ரு’ஹீதா
வேத³ஸ்தபோऽபி ச ந சேதநமத்⁴யயோக்³யம் ।

வாச்யா ச தத்ஸ்தி²திக்ரு’தி க்வசித³ஸ்ய வ்ரு’த்தி-
ர்மூலத்வரூபணவஶாதி³தி நிர்விஶங்கம் ॥ 5॥

ஸாஹ்யேந க்ரு’ஷ்ண இவ தஸ்ய ஹி ராஜ்யஸித்³தா⁴ -
வாஶீர்முகே²ந முக²ஜா இவ ச த்வமீஶ ।

மூலம் கபாலத⁴ர நித்யமநுக்³ரஹேண

ப்³ரஹ்மதர்கஸ்தவ:

தந்மத்⁴யபாட²விஷயஸ்தத³ஸி த்வமேவ ॥ 6॥
கைராதபர்வணி துரங்க³மமேத⁴வ்ரு’த்தே

கைலாஸஶைலக³மநே ஶதருத்³ரியே ச ।
ஸௌஷுப்திகாதி³ஷு ச ஶங்கர பாண்ட³வேஷு

ஸாநுக்³ரஹத்வமதி⁴கம் ஹி தவ ப்ரஸித்³த⁴ம் ॥ 7॥
ப்ரத்யக்ஷமேவ ப⁴வதா நிஹதா குரூணாம்

ஸேநா ததஸ்து நிஹதா மக⁴வத்ஸுதேந ।
யுக்தம் கிமேதத³திஶாயி யுதி⁴ஷ்டி²ரார்தே²
மூலம் த்வத³ந்யதி³ஹ முக்³த⁴ம்ரு’கா³ங்கமௌலே ॥ 8॥

உக்தம் மயைவ நிஹதா இதி ஶௌரிணா ய-
த்தத்ரைவதோ விஜய ஏவ பரம் நிராஸ்ய: ।

ஸாஹ்யம் ஸ ஶௌரிரபி யஸ்ய ப³லேந சக்ரே
தேஷாம் மஹேஶ தவ தஸ்ய கத²ம் நிராஸ: ॥ 9॥

யத்³தே³வ த³ர்ஶிதவதா ஹரிணா ததோ²க்தம்
தத்³விஶ்வருபமபி தாவகமேவ மந்யே ।

பார்தா²ய நாதி²தவதே பரருபத்³ரு’ஷ்டிம்
தேந த்ரிலோசந ததே³வ ஹி த³ர்ஶநீயம் ॥ 10॥

யுக்தம் ததே³தத³த ஏவ ஹி மோக்ஷத⁴ர்மே
தேநார்ஜுநம் ப்ரதி நிஜம் வபுராஸ்தி²தேந ।

தே³வேந தேந நிஹதாந்ஹதவாநஸீதி
த்வய்யேவ தத்³வசநபர்யவஸாநமுக்தம் ॥ 11॥

ப்ராகு³க்தஸர்வமஹிமோபசிதம் ஹி தத்ர
ரூபம் பரம் ஶிவ தி³த்³ரு’க்ஷிதமர்ஜுநேந ।

கீ³தோதி³தஶ்ச மஹிமா ஸகலோऽபி நாத²
ஸ்பஷ்டம் த்வதீ³ய இதி கௌர்மகி³ரா ப்ரதீம: ॥ 12॥

கீ³தாஸு யச்ச²ரணமீஶ்வரமேவ குர்வி-
த்யுக்தம் ஸுரேந்த்³ரதநயம் ப்ரதி மாத⁴வேந ।

உக்த்வா கரிஷ்ய இதி தேந தவைவ பூஜா
யச்ச வ்யதந்யத ததோऽபி ததா² ப்ரதீம: ॥ 13॥

ப்³ரஹ்மதர்கஸ்தவ:

அங்கு³ஷ்ட²மாத்ரமதி⁴ஸூத்ரக³ணம் புமாம்ஸம்
ப்³ரஹ்மேதி யச்சு²ககு³ரு:ஸ விநிர்ணயாய ।

ஈஶாந இத்யபி⁴த⁴யா த்வயி க்லு’ப்தரூட்⁴யா
த்வாம் ப்³ரஹ்ம தேந ச ஶிவ ஸ்பு²டயாஞ்சகார ॥ 14॥

ஏவம் ப்ரமாணபரிபாடிகயா விஶாங்கம்
ப்³ரஹ்ம த்வமித்யவத்⁴ரு’தேऽபி ஜலந்த⁴ராரே ।

ஆரோபிதைஸ்த்வயி பரம் ஜநநாதி³தோ³ஷை-

ஸ்த்வம் ப்³ரஹ்ம நேதி வத³த: ப்ரதிபோ³த⁴யாம: ॥ 15॥
கல்பாதி³ஷு த்³ருஹிணகேஶவருத்³ரரூபை-
ஸ்த்வத்தஸ்த்வமேவ ப⁴க³வந்ப்ரவிபா⁴க³மாப்த: ।

தைரேவ தேஷு விஷமாக்ஷ பரஸ்பரஸ்மா-
தா³விர்ப⁴வந்நநுகரோஷி ஜயைஷிவ்ரு’த்திம் ॥ 16॥

தே³வ த்வமேவ நிடிலாத்³யதி³ தா⁴த்ரு’விஷ்ண்வோ-
ராவிர்ப³பூ⁴வித² ததஸ்தவ கோ நிகர்ஷ: ।

நாஸாபுடாந்ந ஹி விதே⁴ர்ந ச தஸ்ய பௌத்ரா-
ஜ்ஜாதோऽஸி விஷ்ணுரிவ நாபி மநுஷ்யமாத்ராத் ॥ 17॥

நாஸ்த்யேவ தே புருஷவீர்யகணாநுஷக்தி-
ர்ந ஸ்த்ரைணக³ர்ப⁴வஸதிர்ந ச யோநிஜத்வம் ।

வ்யக்த்யா பரம் க்வசந தே ஶிவ யத்³யவத்³ய-
மேதை: கியத்க²லு விபோ⁴ ந ப⁴வேந்முராரே: ॥ 18॥

அப்⁴யர்த²நோபக³மபூர்வமகர்மவஶ்ய-
மாவேத³யத்³பி⁴ரவதாரமிமம் ஸமஸ்தம் ।

பௌராணிகை: ப்ரகடிதா பரிஹாரரீதி-
ர்விஶ்வேஶ ஹந்த விதி³தாவிதி³தா க²லாநாம் ॥ 19॥

காலாக்³நிருத்³ரவபுஷா ப⁴க³வந்ப⁴வார்தி
கல்பாவஸாநஸமயேஷு ஹரஞ்ஜநாநாம் ।

க்³ரு’ஹ்ணாஸி ஶங்கர தம: கருணைகமூர்தி:
ஶஸ்த்ரம் ந்ரு’ணாம் வ்ரணருஜம் ஶமயந்நிவ த்வம் ॥ 20॥

நித்³ராலுதா ந தவ ஶங்கர ஶக்யஶங்கா
க்ரௌர்யம் கிமப்யநுசிதே விஷயே ந த்³ரு’ஷ்டம் ।

ப்³ரஹ்மதர்கஸ்தவ:

நாந்யோऽபி கஶ்சந கு³ணஸ்தமஸோ விகார:
ஶங்கயா கத²ம் தவ பு³தை⁴ஸ்தமஸாபி⁴பூ⁴தி: ॥ 21॥

ஸத்த்வப்ரவர்தநகரஸ்த்வமஸி ப்ரதீத:
ஸத்த்வம் தநுஶ்ச தவ ஸத்த்வமயஶ்ச யத்த்வம் ।

ஏதாவத³த்³ரிதநயாதி⁴ப ஸாத்த்விகத்வம்
கிம் ஸம்ப⁴வேத்க்வசந தாமஸதாவிரோதி⁴ ॥ 22॥

உக்³ரஸ்த்வமுத்தரதயா ஜக³த:ஸமஸ்தா-
த்³பூ⁴யாஸமுக்³ர இதி தத்பரதா ஹி த்³ரு’ஷ்டா ।

பீ⁴மோऽஸி ஶங்கர நியந்த்ரு’தயாऽகி²லாநாம்
வேத:³ ப்ரணௌதி யத ஏவ மஹத்³ப⁴யம் த்வாம் ॥ 23॥

ஸங்க்²யாதிஶாயிகு³ண ஸத்த்வநிதி⁴ஸ்த்வமேவ
ஜ்ஞாநம் ஸுக²ம் ச யதி³ஸத்த்வகு³ணாத³வாப்யம் ।

ஜாநீமஹே தது³ப⁴யம் த்வத³தீ⁴நமீஶ
ஜாபா³லஸூந்ரு’தமுகை²ர்நநு ஜந்மபா⁴ஜாம் ॥ 24॥

வித்³யாப்ரத³ம் வரத³ விஶ்வஸிம: கமந்யம்
வித்³யாதி⁴பே ப⁴வதி விஶ்வகு³ரௌ ப்ரதீதே ।

ஸர்வஜ்ஞநாமநி ஸமுந்மிஷதி³ந்து³சூடே³

ஸவ்யார்த⁴விக்³ரஹஸமாகலிதாத்மவித்³யே ॥ 25॥
ஶம்பு: ⁴ ஶ்ருதோऽஸி நநு த்ரு’ப்திவிராக³ஶாலீ

வைராக்³யசிஹ்நப⁴ரிதஶ்ச மஹேஶ்வரஸ்த்வம் ।
தம் த்வாமபாரஸுக²ஸாக³ரமந்தரேண

கஸ்மாத்ஸுக²ம் ப⁴விதுமர்ஹதி தே³ஹபா⁴ஜாம் ॥ 26॥
யஜ்ஜீவரத்நமகி²லாக³மலாலநீயம்

யே ச த்ரிநேத்ர ம்ரு’ட³ஶங்கரநாமதே⁴யே ।
ஏதைரபி ஸ்பு²டமநந்யஸமாஶ்ரயம் தே

விக்²யாப்யதே ஸகலஜீவஸுக²ப்ரத³த்வம் ॥ 27॥
யத்பாஶுபத்யமவ்ரு’ணோரிதி நித்யவாணீ

ஶம்ஸத்யவைமி தத ஏவ ததீ³ஶ நித்யம் ।
நித்யம் யதி³ஷ்டஹவிராதி³விதி⁴ஸ்தவாய

தஸ்யைவ கல்பயதி ஸா ஹி வரேண லாப⁴ம் ॥ 28॥

ப்³ரஹ்மதர்கஸ்தவ:

ஶக்நோதி நைவ பஶுபாஶபதீந்விவேக்தும்
முக்த: கத²ம் ப⁴வதி மோஹித ஏஷ லோக: ।

இத்யாகலய்ய ப⁴க³வந்யதி³ வா வரேண
ஸ்பஷ்டீசகர்த² ததி³த³ம் கிமு தூ³ஷணாய ॥ 29॥

கிம் தேऽத² வா வரவ்ரு’தே: ப²லசிந்தநேந
லீலைவ ஶூலத⁴ர ஸந்ததமீத்³ரு’ஶீ தே ।

உத்³தி³ஶ்ய கிம் ப²லமவாப்தஸமஸ்தகாம:
ஶஶ்வத்ஸ்ரு’ஜஸ்யவஸி ஸம்ஹரஸி ப்ரபஞ்சம் ॥ 30॥

ஆக³ந்துகம் யதி³ ப⁴வேத்தவ பாஶுபத்ய-
மர்தோ²ऽபி நிஸ்தரதி நாநுபபத்திஸீமாம் ।

ஸம்ஸாரிணோ ஹி ஸகலா: பஶவோ நிருக்தா:
ஸ்யாதா³தி³மத்கத²மதீ⁴ஶ்வர தத்பதித்வம் ॥ 31॥

ஆஸ்தாம் பதித்வமத³ஸீயமித³ம் பஶுத்வம்
நார்ஹத்யதீ⁴ஶ கத²மப்ந்யது⁴நாதநத்வம் ।

யத்³யஸ்தி தஸ்ய வரணஶ்ரவணேஷு காசி-
ந்நிர்வாஹரீதிரபரா ந கிமத்ர ஸா ஸ்யாத் ॥ 32॥

மாயாதி³பாஶத்³ரு’ட⁴ப³ந்த⁴விமோஹிதாநாம்
யத்ஸ்வாமிகர்மகரணம் யஜநாதி³ரூபம் ।

கௌ³ணம் பஶுத்வமித³மேவ ஹி தே³ஹபா⁴ஜா-
மேதச்சராசரபதே கத²மாதி³மத்ஸ்யாத் ॥ 33॥

த்வாமாமநந்தி பரமீஶ்வரமீஶ்வராணாம்
த்வாம் தை³வதம் ச பரமம் க²லு தை³வதாநாம் ।

த்வாமேவ நாத² பரமம் ச பதிம் பதீநாம்
கஸ்மாத்³ரு’தம் வரத³ விஶ்வஸிமோ வரம் தே ॥ 34॥

க³ங்கா³ த்⁴ரு’தா ந ப⁴வதா ஶிவ பாவநீதி
நாஸ்வாதி³தோ மது⁴ர இத்யபி காலகூட: ।

ஸம்ரக்ஷணாய ஜக³தாம் கருணாதிரேகா-
த்கர்மத்³வயம் கலிதமேதத³நந்யஸாத்⁴யம் ॥ 35॥

க³ங்கா³பி நைவ ப⁴வதா கரிசர்மதா⁴ரி கரிசர்மதா⁴ரி-

ப்³ரஹ்மதர்கஸ்தவ:

ந்மூர்த்⁴நா த்⁴ரு’தா மது⁴ரிபோஶ்சரணாத்க்ஷரந்தீ ।
கிம் து ப்ரஸாத³நபராய ப⁴கீ³ரதா²ய

த³த்த்வா வரம் ஶதத்⁴ரு’தே:ஸத³நாத்பதந்தீ ॥ 36॥
ஸாபி த்வத³ங்க³பதிதா நிதராம் பவித்ரா

ஜாதா ததஸ்த்வத³பி⁴ஷேகஜலோபமேதி ।
ஸ்வர்லோகவாஸிபி⁴ரநந்தரமாத்³ரு’தாஸீ-

த்³யே மூர்த⁴பி⁴ர்த³தா⁴தி தே சரணாவஸ்ரு’ஷ்டம் ॥ 37॥
உஜ்ஜ்ரு’ம்ப⁴ணே யது³குலாதி⁴பதேருதா³ஸ்தா²
பா³லேந்து³ஶேக²ர புரா கில பா³ணயுத்³தே⁴ ।

ஏதாவதா விகலதாம் தவ விக்ரமஸ்ய
லோகே க²லா: கதிசிதீ³ஶ்வர கல்பயந்தி ॥ 38॥

ஓஜீயஸாமஸி வர:ஸ்தி²ரகார்முகோऽஸி
பீ⁴மோऽஸிஸர்வஜக³தாமகி²லேஶ்வரோऽஸி ।

இத்த²ம் த்வயி ஶ்ருதிஶதை: பரிகீ³யமாணே
கிம் நாம ஜல்பதி ஜந: ஶிவ கிம்பசாந: ॥ 39॥

கல்பாந்தரத்³ருஹிணகோடிகரோடிமாலா-
ப⁴ஸ்மாங்க³ராக³கமடா²ங்க³வராஹஶ‍்ரு’ங்கை:³ ।

ஆகல்ப ஏவ தவ மங்க³ளவிக்³ரஹஸ்ய
ஸர்வோத்தரம் தவ ப³லம் கிமு ந வ்யநக்தி ॥ 40॥

யஸ்யாம்ஶகை: ஶரப⁴பை⁴ரவவீரப⁴த்³ரை-
ராமர்தி³தா ஹரிவிரிஞ்சபுரந்த³ராத்³யா: ।

விஶ்வேஶ தஸ்ய தவ விக்ரமபூ⁴ரிபா⁴வே
ஸாக்ஷ்யம் த ஏவ ஸமுபாத³த³தே கிமந்யை: ॥ 41॥

கல்பத்³ருமாஹரணஷட்புரஶாஸநாதி³
யத்³த³த்தயைவ யது³ராட³தநிஷ்ட ஶக்த்யா ।

தஸ்மிஞ்ஶிவ ப்ரதிஹதிம் தவ பௌருஷஸ்ய
மூர்கோ²தி³தாம் ப³த ஸ ஏவ கத²ம் ஸஹேத ॥ 42॥

ஶப்தஸ்த்வயா ஶதமக²ஸ்ய ரிபு:ஸ யுத்³த⁴-
மப்⁴யர்த²யந்நஸுரபா⁴வவிலோபநாய ।

மத்துல்ய ஏவ ஸமரே மத³மஸ்ய தோ³ஷ்ணாம்

ப்³ரஹ்மதர்கஸ்தவ:

கண்டூ³ப⁴ரோத்த²மசிராத³பநேஷ்யதீதி ॥ 43॥
தே³வ்யா ச தே³வ வசநம் தவ நிர்வஹந்த்யா

ஸம்பாதி³தா ஸமரஸம்பது³ஷாநிதா³நா ।
யத்ர த்வயா ஹரிமுகே²ண பு⁴ஜாவலேபா-
த்ப்ரச்யாவ்ய ஸைஷ நிஹித: ப்ரமதா²தி⁴பத்யே ॥ 44॥

ஶைலீ ச தே ஸமுதி³தா ஶஶிக²ண்ட³சூட³

ப⁴க்தே விபா⁴வயஸி யத்³ப⁴வதோऽதி⁴கத்வம் ।
ஆதா³ய சக்ரமபி⁴தி³வ்யநதீ³தநூஜம்

யாமேவ ஸோऽப்யநுஸஸார யது³ப்ரவீர: ॥ 45॥
த³த்தம் ச ஶௌர்யமதி⁴கம் ப⁴வதைவ தஸ்மை

தச்சேந்மஹேஶ கலயாபி ந பாலயேதா:² ।
ஆஶங்கய வாக்யமகி²லம் ப⁴வதோ ம்ரு’ஷேதி

வேதா³க³மேஷ்வபி ஜநா விமுகா² ப⁴வேயு: ॥ 46॥
ஏதைஸ்த்வயா கி³ரிஶ ஹேதுபி⁴ரேவ தஸ்மி-

ந்நாவிஷ்க்ரு’தம் கிமபி தத்ஸஹஜம் ந தேஜ: ।
காமாந்த⁴கத்ரிபுரவாஸிஜலந்த⁴ராத்³யை-
ர்யஸ்மிந்த³ரப்ரகடிதே ஶலப⁴த்வமாப்தம் ॥ 47॥

த³க்³தே⁴ தவாக்ஷித³ஹநேந சராசரேऽஸ்மி-

ந்மத்வாகி²லம் பு⁴வநமேவ மஹாஶ்மஶாநம் ।
தத்ர ஸ்தி²திம் விபு³த⁴நாத² தவாஸஹாயாம்

ஸந்த: ஶ்மஶாநவஸதிம் ஸமுதா³ஹரந்தி ॥ 48॥
ஸந்த்⁴யாஸு பூ⁴தக³ணபை⁴ரவப⁴த்³ரகாலீ-

ஸம்ரம்ப⁴ஜந்மஜக³தா³பத³பாஸநாய ।
தத்³கோ³சரேஷு பித்ரு’காநநபூ⁴மிஷு த்வம்

தத்தாத்³ரு’ஶம் கி³ரிஶ தாண்ட³வமாதநோஷி ॥ 49॥
ஶ்ரீகண்ட² தாவகசரித்ரரஹஸ்யரீதி-
மேதாத்³ரு’ஶீம் க இவ வேத்தி நர:ஸுரோ வா ।

த்வந்நாமரூபகு³ணசிந்தநபுண்யமேவ
வ்யாஜேந கேநசித³வாப்துமிஹ ஶ்ரமோ மே ॥ 50॥

ப்³ரஹ்மதர்கஸ்தவ:

ஶஶ்வச்சேதோ மம பஶுபதே ஶால்மலீபுஷ்பதுல்யா-
நந்யாந்தே³வாநதிலகு⁴ப²லப்ராபகாந்வர்ஜயித்வா ।

பதா³ம்போ⁴ஜே தவ பரிமிலத்³தி³வ்யப்⁴ரு’ங்கா³வலீடே⁴
சந்த்³ராபீட³ ஶ்ரயது ஸததம் சஞ்சரீகஸ்ய லீலாம் ॥

ப்³ரஹ்மோபேந்த்³ரப்ரமுக²விநுத ப்³ரஹ்மதர்கஸ்தவோऽயம்
ப⁴க்திக்³ராஹ்யஸ்தவமிதி ப⁴க³வந்நிர்மிதோ ப⁴க்திமாத்ராத் ।

பாத³த்³வந்த்³வே தவ கருணயா நிர்கு³ணோऽபி த்வதீ³யே
பூஜாபுஷ்பப்ரகரபத³வீமேஷ புஷ்ணாது நித்யம் ॥

இதி ஶ்ரீமத்³பா⁴ரத்³வாஜகுலஜலதி⁴கௌஸ்துப⁴ஶ்ரீமத³த்³வைதவித்³யாசார்ய-
ஶ்ரீவிஶ்வஜித்³யாஜிஶ்ரீரங்க³ராஜாத்⁴வரிவரஸூநுநா ஶ்ரீமத³ப்பய தீ³க்ஷிதேந
க்ரு’தோ ப்³ரஹ்மதர்கஸ்தவ:ஸம்பூர்ண: ॥

